
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR CAKTIMIN E DISA QENDRAVE TË VOTIMIT NË NDËRTESA PRIVATE, DHE SHQYRTIMIN E KËRKESËS PËR DHËNIE AUTORIZIMI PËR NDRYSHIMIN E VENDODHJES TË DISA QV-VE, PËR ZGJEDHJET PËR KUVEND, TË DATËS 25 QERSHOR 2017
Komisioni Qendror i Zgjedhjeve, në mbledhjen e datës 26.05.2017, me pjesëmarrjen e: 

shqyrtoi çështjen me:

OBJEKT:
Caktimin e disa qendrave të votimit në ndërtesa private, dhe shqyrtimin e kërkesës për dhënie autorizimi për ndryshimin e vendndodhjes të disa QV-ve për zgjedhjet për Kuvend të datës 25 Qershor 2017.
BAZA LIGJORE: 
Neni 23, pika 1, gërma "a", e Ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V E R E N 
Kryetari i Bashkisë Kurbin me shkresën nr.3243 prot., datë 18.05.2017, ka propozuar caktimin e vendodhjes së 5 QV-ve në ndërtesa private për zgjedhjet për Kuvend të datës 25 qershor 2017.

Sikundër parashtrohet në shkresë, këto propozime për caktimin e vendodhjes së këtyre pesë QV-ve në ndërtesa private, nuk janë përfshirë në propozimin e dërguar nga Bashkia Kurbin me shkresën nr.2201 prot.,  datë 18.04.2017, pasi janë konsideruar vendodhje të QV-ve të miratuara për zgjedhjet 2015. [Me shkresën nr.2201 datë 18.04.2017, Bashkia Kurbin ka propozuar vetëm caktimin e vendodhjes së QV-në nr.873 në lokalin privat Paj Tafili, propozim i miratuar nga KQZ me vendimin nr.281 datë 05.05.2017].

Kryetari i Bashkisë Durrës, me shkresat nr.3152 prot., datë 12.05.2017, dhe nr.3154 datë 12.05.2017, ka depozituar në KQZ kërkesat për ndryshimin e vendodhjes së disa QV-ve, konkretisht:

Njesia Administrative Rrashbull:

Vendndodhja e QV-së nr.1376, e caktuar nga KQZ me vendim nr.61 datë 15.03.2017 në  ambjentin privat të z. Isuf Maliqi, propozohet të ndryshohet duke u caktuar  në ambjentin privat të z.Gentjan Pashaj. Sikundër referohet në shkresë, propozimi për ndryshimin e vendodhjes së QV-së nr.1376, bëhet për arsye se ambienti i propozuar ka pozicion gjeografik në qendër të fshatit Rrashbull, ndërsa ambjenti i z.Isuf Maliqi ndodhet në skaj të zonës së kësaj QV-je dhe krijon vështirsi për votuesit e zonës. 

Vendndodhja e QV-së nr.1372, propozohet të kalojë nga ambjenti publik ambulancë në ambjentin privat të z.Gezim Nikoçi. Argumenti për këtë propozim është se ambjenti publik ambulancë ka sipërfaqe të vogel.

Vendodhjet e QV-së nr.1372/1 dhe QV-së nr.1372/2, miratuar nga KQZ me vendimin nr.61 datë 15.03.2017, në ambjentin privat të z.Kujtim Dema, propozohen të caktohen   në ambjentin në pronësi të z.Gezim Nikoçi. 

Argumenti për propozimin e paraqitur, është që të tre QV: 1372, QV 1372/1, dhe QV 1372/2, të kenë vendndodhjen në të njëjtën ndërtesë për të orientuar më mirë të votuesve. Distanca e ambjentit të z. Gezim Nikoçi nga ambulanca është më pak se 50 m. 

Propozimet janë shoqëruar me të dhëna dhe dokumentacion në përputhje me përcaktimet e nenit 93, pika 3, të Kodit Zgjedhor, dhe Udhëzimin e KQZ-së Nr.1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”.
PËR KËTO ARSYE
Komisioni Qendror i Zgjedhjeve, bazuar në nenin 23, pika 1, gërma "a", neni 93, pika 2, gërma “a”, nenin 62, pika 4, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar,  Udhëzimin nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”,
V E N D O S I :
1. Caktimin e qendrave te votimit në ndërtesa private në Bashkinë Kurbin, sipas lidhjes Nr.1, bashkëngjitur këtij vendimi.

2. Të mos japë autorizim për ndryshimin e vendodhjes së qendrave të votimit në Bashkinë Durrës. 

3. Kryetari i Bashkisë të afishojë menjëherë listat e zgjedhësve në vendndodhjet e qendrave të votimit, caktuar me këtë vendim.

4. Ky vendim hyn në fuqi menjëherë.

 Nr.317  i Vendimit
         Data  26.05.2017
       Ora 13:00  e Vendimit
Per caktimin e disa qendrave të votimit në ndërtesa private, dhe shqyrtimin e kërkesës për dhënie autorizimi për zgjedhjet për Kuvend të datës 25 Qershor 2017

